Қасиетті мәтіндердегі дінаралық сұхбат тұжырымдамалары және олардың Қазақстан қоғамындағы маңызы
Қазіргі қоғамда түрлі дін өкілдерінің бір-бірімен түсіністік пен сыйластықта өмір сүруі өте маңызды. Әсіресе көпұлтты және көпконфессиялы елдерде дінаралық татулық қоғам тұрақтылығының басты негіздерінің бірі болып саналады. Осыған байланысты қасиетті мәтіндердегі бейбітшілік, төзімділік және өзара құрмет идеяларын зерттеу бүгінгі күні өзекті мәселеге айналып отыр.
Менің магистрлік диссертациялық жұмысым «Қасиетті мәтіндердегі (Құран мен Інжіл) дінаралық сұхбат тұжырымдамалары және олардың Қазақстан қоғамындағы қолданысы» тақырыбына арналған. Бұл зерттеуде Құран мен Інжілдегі адамдарды татулыққа, өзара құрметке және бейбіт өмір сүруге шақыратын ойлар қарастырылады. Сонымен қатар ислам мен христиан діндеріндегі ортақ адамгершілік құндылықтарға назар аударылады.
Зерттеу барысында Құран мен Інжілдегі дінаралық қарым-қатынасқа қатысты мәтіндер салыстырылып талданады. Яғни екі діндегі де бейбітшілік, әділдік, мейірімділік және адамға құрмет көрсету сияқты құндылықтардың қалай түсіндірілетіні қарастырылады. Сонымен бірге бұл идеялардың қазіргі Қазақстан қоғамындағы маңызына да көңіл бөлінеді.
Қазақстан –  көпұлтты және көпконфессиялы мемлекет. Елімізде түрлі дін өкілдері бір қоғамда өмір сүріп келеді. Сондықтан дінаралық келісім мен өзара түсіністікті сақтау өте маңызды. Осы тұрғыдан алғанда, қасиетті мәтіндердегі татулық пен сұхбатқа үндейтін идеяларды зерттеу қоғам үшін пайдалы деп есептеймін.
Бүгінде әлемде діни алауыздық пен радикалды көзқарастар мәселесі жиі кездеседі. Осындай жағдайда адамдар арасында сыйластық пен түсіністікті нығайту маңызды. Құран мен Інжілдегі ортақ адамгершілік құндылықтарды көрсету қоғамдағы бейбітшілік мәдениетін дамытуға көмектеседі.

Қорытындылай келе, қасиетті мәтіндерді зерттеу тек діни тұрғыдан ғана емес, қоғамдағы бірлік пен татулықты нығайту үшін де маңызды. Құран мен Інжілдегі бейбітшілікке шақыратын идеялар қазіргі қоғам үшін өзектілігін жоғалтпайды. Сондықтан бұл тақырыпты зерттеу қоғамдағы өзара түсіністік пен рухани келісімді дамытуға өз үлесін қосады деп сенемін.

